
1. Ներածություն 
 
Իրավական ակտերի (ԻԱ) և բիզնես գործընթացների (ԲԳ) պարզեցման 
գործընթացը ներառում է հիմնական երկու փուլ՝ 

• գույքագրում, 
• վերանայում: 

 
Օրենսդրության կարգավորման համակարգչային ծրագիրը՝ e-Guillotine-ը, 
ստեղծվել է գույքագրման և վերանայման փուլերի աշխատանքները 
համակարգելու նպատակով: 
  
ՀՀ կառավարության աշխատակազմի Օրենսդրության կարգավորման ազգային 
կենտրոնի (ՕԿԱԿ) փորձագետներն իրականացրել են իրավական ակտերի 
գույքագրումը, այսինքն՝ հետազոտել, ուսումնասիրել, հավաքագրել և մուտքագրել 
են այն բոլոր իրավական ակտերը, որոնք համահունչ են օրենսդրության 
կարգավորման ծրագրի նպատակներին: Յուրաքանչյուր իրավական ակտ 
մուտքագրվել է e-Guillotine համակարգում որպես առանձին գործ: 
 
Իրավական ակտերի վերանայման փուլում կոչ է արվում բոլոր մասնակից 
նախարարություններին, գործակալություններին, շահագրգռված անձանց, 
բիզնեսներին և լայն հասարակությանը վերանայել e-Guillotine շտեմարանում 
մուտքագրված իրավական ակտերը, ուսումնասիրել իրավական ակտերից բխող 
հնարավոր խնդիրները և ներկայացնել առաջարկություններ: 

 
Օրենսդրության կարգավորման ծրագով նախատեսված իրավական ակտերի 
գույքագրումից բացի օգտատերները ունեն յուրաքանչյուր իրավական ակտի 

համար վերանայման գործ ստեղծելու հնարավորություն՝ ակտերը բարելավելու 
նպատակով:  
 
Անհրաժեշտ է նաև նշել, որ գույքագրման գործընթացը պետք է լինի 
շարունակական՝ գույքագրման շտեմարանը շարունակաբար թարմացվելու է 
ամբողջ նախագծի ընթացքում: Փորձը ցույց է տալիս, որ պետական բազմաթիվ 
մարմիններ ամբողջական տեղեկատվություն չունեն իրենց ոլորտը կարգավորող 
իրավականն ակտերի և նրանց հետ կապված բիզնես գործընթացների մասին: 
Այդ իսկ պատճառով ՕԿԱԿ-ի լրացուցիչ աշխատանքներից մեկն է գտնել տվյալ 
ոլորտը կարգավորող բոլոր իրավական ակտերը՝ վարչական և կարգավորում 
պարունակող բոլոր իրավական ակտերի ամբողջական և կենտրոնացված 
էլեկտրոնային շտեմարան ստեղծելու նպատակով: ՕԿԱԿ-ը նաև կստանա 
արտաքին աջակցություն. նախագծի ծավալվելուն զուգընթաց բազմաթիվ 
հաստատություններ, գործընկերներ, ընկերություններ և անհատներ 
կտեղեկացվեն նախագծի մասին, կմեծանան տեղեկատվությունը ստուգելու 
հնարավորությունները, և ՕԿԱԿ-ը լրացուցիչ տեղեկություններ կստանա 
էլեկտրոնային շտեմարանում պակասող իրավական ակտերի կամ թերի 
տեղեկատվության վերաբերյալ: 
 

2. Մեկնարկ 
 
E-Guillotine-ը արդյունավետ օգտագործելու համար խորհուրդ է տրվում օգտվել 
հետևյալ ինտերնետային բրաուզերներից որևէ մեկից՝ 

• Internet Explorer 9 կամ ավելի նոր տարբերակ 
• Mozilla Firefox 
• Chrome  

E-Guillotine-ը ինտերնետային ծրագիր է: Ծրագրից օգտվելու և իրավական ակտի 
(հետագայում նաև Բիզնես գործընթացների) վերաբերյալ առաջարկություններ 
ներկայացնելու համար օգտատիրոջն անհրաժեշտ է համակարգիչ, ինտերնետ և 
ծրագրից օգտվելու իրավասություն: Ծրագիրը հասանելի է ամենուրեք և 
ցանկացած ժամանակ, եթե օգտատիրոջն տրվել է ծրագրից օգտվելու 
իրավասություն: Իրավասությունը ներառում է հետևյալը՝ 

• Կայք՝ www.e-guillotine.am  
• Օգտատիրոջ անուն 
• Գաղտնաբառ 

3. Մուտք e-Guillotine համակարգ  
 
ՕԿԱԿ-ը յուրաքանչյուր հանրային կառավարման մարմի տրամադրում է 
անհատական օգտատիրոջ անուն և գաղտնաբառ: Սույն տեղեկատվությունը 
պետք է գաղտնի լինի և չպետք է տրամադրվի մարմնի այլ աշխատակիցների, 
քանի որ յուրաքանչյուր մարմին իր բոլոր առաջարկությունները և 
ստուգաթերթերը ներկայացնելու է ՕԿԱԿ-ին e-Guillotine-ի միջոցով: Սա 
անհրաժեշտ է իրավասու անձանց կողմից մուտքագրվող տեղեկատվության 
վավերականությունն ապահովելու համար: 
   
Իրավական ակտերի կամ բիզնես գործընթացների վերաբերյալ 
առաջարկություններ անելու համար անհատները, ընկերությունները, ՀԿ-ները և 
շահագրգռված այլ անձինք պետք է գրանցվեն www.e-guillotine.am կայքում և 
մուտք գործեն համակարգ՝ ծրագրի կողմից տրամադրված օգտատիրոջ անվան և 
ծածկագրի միջոցով: 
 
Համակարգ մուտք գործելու համար անհրաժեշտ է սեղմել կայքի վերևի աջ 
անկյունում գտնվող «Մուտք» կոճակը: 
 

 
 
Մուտքագրեք Ձեր օգտատիրոջ անունը և գաղտնաբառը համապատասխան 
դաշտերում. 

Եթե մուտքագրվել է սխալ օգտատիրոջ անուն կամ գաղտնաբառ, ծրագիրը 
կխնդրի մուտքագրել ճշգրիտ օգտատիրոջ անունը և գաղտնաբառը:  
 
Եթե մոռացել եք գաղտնաբառը, սեղմեք «Գաղտնաբառը մոռացել եմ» կոճակը եւ 
հետեւք հրահանգներին:  
 
Ծրագիր բարեհաջող մուտք գործելուց հետո էկրանին կհայտնվի հետևյալը՝ 

4. Վերանայման համար իրավական ակտի ընտրությունը 
Իրավական ակտ ընտրելու համար (հետագայում նաև բիզնես գործընթաց 
ընտրելու դեպքում) օգտատերը պետք է պարզապես օգտվի կայքում տեղադրված 
որոնման համակարգից:  
 
Իրավական ակտ կամ բիզնես գործընթաց փնտրելու համար անհրաժեշտ է 
համապատասխան դաշտում մուտքագրել անվանումը կամ առնչվող 
հիմնաբառերը՝ վերջում ավելացնելով *: Իրավական ակտ փնտրելիս կարելի է 
մուտքագրել նաեւ իրավական ակտի համարը: 
 
Օգտատերը կարող է ընտրել որևէ իրավական ակտ՝ սեղմելով իրավական ակտի 
վրա «Անվանում» սյունակում:  
 

  
 
Էկրանին կհայտնվի իրավական ակտի գործը. 

Մեկնաբանություններ անելու համար անհրաժեշտ է սեղմել գործում առկա 
«Մեկնաբանություններ» հղումը:  
 

 
 
 
Այնուհետև անհրաժեշտ է սեղմել «Ավելացրեք Ձեր հաղորդագրությունը» կամ 
«Լրացրեք իրավական ակտի վերանայման ստուգաթերթը», որից հետո կբացվի 
Վերանայման ստուգաթերթը: 

Մեկնաբանություններ անելու համար անհրաժեշտ է գրանցված լինել եւ մուտք 
գործել համակարգ: 
 

5. Վերանայման ստուգաթերթ լրացնելը  
 
Իրավական ակտի վերանայման ստուգաթերթը հնարավոր է ամբողջությամբ 
խմբագրել: Այն պարունակում է իրավական ակտի (հետագայում նաև բիզնես 
գործընթացի) վերանայման համար անհրաժեշտ տեղեկատվությունը:  
 
Մանրամասն կարդացեք վերանայման ստուգաթերթը, լրացրեք մոխրագույնով 
նշված բոլոր դաշտերը և տրամադրեք հնարավորին շատ տեղեկատվություն Ձեր 
վերանայումը փորձագետի համար հասկանալի դարձնելու համար:  
 

 
 
Աշխատանքի ընթացքում կարող եք ցանկացած ժամանակ տպել նույնիսկ դեռ 
աշխատանքային վիճակում գտնվող եւ ՕԿԱԿ-ին չհանձնած վերանայման 
ստուգաթերթը՝ սեղմելով «Տպել» կոճակը:  
 
Վերանայման ստուգաթերթը լրացնելուց հետո անհրաժեշտ է սեղմել 
փաստաթղթի ներքևում գտնվող «Ուղարկել եւ դուրս գալ» կոճակը: ՕԿԱԿ-ի 
փորձագետները կստանան և ընթացք կտան տվյալ տեղեկատվությանը:  

Վայրկյանների ընթացքում լրացված ստուգաթերթը կհանձնվի համակարգին: 
Հաջորդող հաղորդագրությունում առկա «Ներբեռնել PDF ֆայլը» ակտիվ հղումի 
միջոցով կարող եք ներբեռնել եւ անձնական համակարգչում պահպանել լրացված 
ստուգաթերթը. 

6. Ընտրված իրավական ակտի վերաբերյալ 

հաղորդագրություն թողնելը  
Եթե ցանկանում եք իրավական ակտը մեկնաբանել ոչ թե հաստատված 
ստուգաթերթի միջոցով, այլ ազատ հաղորդագրությամբ, սեղմեք «Ավելացրեք Ձեր 
հաղորդագրությունը» կոճակը: 
 

 
 
 
Վերջում էկրանին կհայտնվի մասնակցության համար շնորհակալություն հայտնող 
հաղորդագրությունը: 

